
Duheftînameyek Siayasî-Giştî Ye, PDK Îranê diweşîne  www.kurdistanmedia.com/kurdî  
 www.agirimedia.org    Hejmar (505) 06-11-2025

Bidestveanîna mafên netewî yên gelê kurd
di çarçoveya Îraneke demokratîk û federal de

“Kesek ku mafê wî/wê tunebe ku bi awayê ku bawer dike bijî, ji bilî ku 

ji zagonê derkeve, ti bijarteyek wî/wê tune ye.” *Nelson Mandela*

Ji Serdema Ortê virve 
koçberkirina kurdan

Dayîk parêzvanê cil û 
berg û mîrata Kurdî ye

Li heyama rojên derbasbûyî, êrîşa moreyên baskê tunda-
jo ya rêjîmê bo ser Hesen Rûhanî û Zerîf bi giştî û axaftinên 
bigef ên Qalîbaf li meclîsa rêjîmê bi taybetî, perde li ser şerê 
perdepoşkirî yên baskên li nav komara îslamî li ser pirsa cihgi-
riya Elî Xamineyî, zêdetir ji berê hil da. Li rastiyê de niha pirsa 
cêhgiriya Xamineyî li odeyên hizrîn ên bask û aliyên rikebere 
nava rêjîmê de bûye rojev û...... Dom» R:2

Yekitî û hevxebatî li ser kîjan hêlê? 

Şerê bandên deshilatê li 
pêxema mana rêjîmê

Lixwekirina cilên Kurdî li dibistanên Rojhilatê Kurdistanê, hertim 

sembola domdariya çandî û têkoşîna li dijî polîtîkayên asîmîla-

syonê bûye, û gelek caran rastî sînordarkirinên avahîsaziyê û 

nêrînên cudakar ji hin saziyên dagîkeran an tevgerên perwerde-

hiyê yên sereke hatiye.

Azadî sînoran nas nake	

Di cîhana dualî de modêrnîte 

û dêmokratîzebûna Kurdan

Yekitî û hevxebatî xweziyek 
bir bihagiran e ku renge 
her kes bixwaze, hinek bi 
dil û can vê xweziyê dixwa-
zin û kar bo dikin ku rojekê 
bikarin yekitiyê çê bikin, lê 
hinek kes û aliyan peyva 
yekitiyê kirina kalayek û 
difiroşne aliyên din û tenê 
bi armancên kesî û hizrî û 
berjewendiya xwe bikar 
tînin.
Yekitî û yekrêzî û hevxe-
batî û hevdilî bi dirêjahiya 
dîrokê xwezya gelê Kurd 
bûye, lê mixabin heya niha 
jî gorî dilê wan nebûye û 
ger yekitiyek jî hin caran 
çêbibe, gelek nekêşaye û 
têk çuye û tenê bo demekî 
kurt bûye.

Axa Kurdistanê ku hatiye per-
çekirin bo 4 beşan, Kurd ku ji 
mafê neteweyî ye xwe hatine 
bêparkirin, Kurd ku berde-
wam kevtine ber qehr û êrîş 
û kuştara dujminên dagîrker, 
ziman, çand, û nasnameya 
wan tête înkarkirin, lewra bi 
sedan sale bo mana xwe û 
bidestxistina wan mafên xwe 
xebatê dike.
Mêrxwas û şoreşvanên kurd 
û siyasetmedarên Kurd, li 
çarçoveya part û saziyên si-
yasî de xwe rêkxistin kirin 
e, bi avayekî ku li heçî kîjan 
ji wan perçên kurdistanê de, 
dehan part û aliyên siyasî 
hene û heçî kîjan ji wan jî 
karîne hinek ji xelkê li dewra 
siyaset û bernama xebata 

xwe kom bikin.
Piraniya wan hêzên siyasî 
piştî evê ku bi kiryar kevtine 
nava qada xebatê, di cihê evê 
ku lipêxema bidestveanîna 
maf û azadiyên netewa Kurd 
de tevbigerin, mixabin parek 
ji wan bûne hilgirê îdolojî û 
felsefe û teoriyên wisa ku çi 
pêywendiyek bi Kurd û mafê 
Kurd ve nîne. Hinek hilgirê 
hizra Mao, hinek teoriya 
Marks, hinek çep û hinek 
rast û hinek oldarî û ……
Ev cuda hizriya îdolojîkî jî di 
nava part û aliyên siyasî yê 
Kurd de bûye sedem ku qet 
nekarin ji hevdu nêzîk yan 
hevxebat bin. Çimku parti-
yekî nasyonalîst û yêkî çep û 
yêkî olî, ji warê hizrî ve hinde 
ji hev dûr û cuda ne ku wekî 
sîmê berqê Nol û Faz ger 
hevdu bikevin agir pê dikeve 
û her tişt têk diçe.
Yekitî tenê li ser hevhizrî û 
hev armancî û Kurdayetiyê 
tête çêkirin, neînku li ser hêz 
û qewareyan, pirs û derd û 
xema Kurdan, maf û azadî û 
xaka wan e, lewra ew hêz û 
aliyên Kurd ku bawerî bi wê 
pirsê hene, dikarin hevxebat 
bin û yekitiyê çêkin. 
Bo çêkirina heçî yekrêziyekê 
divê hinek xal û armancên 
hevpar hebin.

Bi hilkefta cêşna Xawinkar, ez pîrozbahiyê li we 
hevwelatiyan bi taybet bawirmendê ola Yarî li Kurd-
istanê dikim.
Bawirmendên ola Yarî li Îran û Kurdistanê li jêr sîbera 
deshilata komara îslamî de berdewam li jêr givaş û 
çewsandina olî û netewî de ne. Komara îslamî hev-
dem digel serkuta maf û azadiya gelên Îranê bi giştî, 
bawirmendên ola Yarî bi taybet li Kurdistanê de zê-
detir rastî jan û çewsandinê hatine û rêjîma Îranê 
hewla guherîna nasnameya ola Yarsanî daye.
Li hember de ev beşa xelkê Kurdistanê ku hilgirê he-
jmarek taybetmendî û nirxên mirovî û netewî ne, 
serê xwe li hember xwest û îradeya komara Îslamî 
de neçemandin û mil bi milê xwîşk û birayên xwe 
yên Kurd, li pêxema mafê netewî û bidestveanîna 
azadiyên olî, xebat kirine.  
Bi hilkefta cêşna Xawinkar, ez ji aliyê xwe û bi nûner-
atî ji hevçeperên xwe li Hizba Dêmokrat a Kurdistan 
Îranê jî pîrozbahiya vê cêşnê li hevwelatiyan bi tay-
bet bawirmendên ola Yarî li Kurdistanê dikim.

Mistefa Hicrî
Sikirtêrê Giştî yê Hizba Dêmokrat a Kurdistana Îranê
4ê Çiriya Paşîn a 2025

Peyama Sikirtêrê Giştî 

yê Hizba Dêmokrat bi 

hilkefta cêşna Xawinkar

Şerê bandên deshilatê li pêxema mana rêjîmê

Li heyama rojên derbasbûyî, êrîşa 
moreyên baskê tundajo ya rêjîmê 
bo ser Hesen Rûhanî û Zerîf bi giştî 
û axaftinên bigef ên Qalîbaf li me-
clîsa rêjîmê bi taybetî, perde li ser 
şerê perdepoşkirî yên baskên li nav 
komara îslamî li ser pirsa cihgiriya Elî 
Xamineyî, zêdetir ji berê hil da. 

Li rastiyê de niha pirsa cêhgiriya 
Xamineyî li odeyên hizrîn ên bask û 
aliyên rikebere nava rêjîmê de bûye 
rojev û li egera yekalîbûna vê mi-
jarê, rêkar û çawatiya reftara komara 
îslamî digel astengî û çaliş û alingari-
yên navxweyî û derve li paşerojê, de 
rohntir bibe. 

Li hember vê pirsê, 2 dîtingehên cuda 
li nav balên rêjîmê de bîçim û qeware 
girtine û li egera bi encamgihîştina 
rêkara her yek ji wan 2 balan, 
paşeroja siyasî ya komara îslamî rû bi 
qonaxeke cuda ve diçeꓼ Helbet nayê 
înkarkirin ku hewlê wan herduk cinah 
û balan bi tenê bo garantîkirina man 
a rêjîmê ye, nek li pêxema guherîna 
binyatî û dabînkirina maf û azadiyên 
xelkê Îranê.

Pêka dîtingeha piraniya çavdêrên siy-
yasî, balê tundajo û radîkal zêdetir ji 
dîtingehên xevn û xelayên Xamineyî 
ve mêzeyî paşeroja siyasî ya Îranê 
dikeꓼ Ev bi vê wate û manayê ye 
“weliyê feqîh”
 ê paşerojê, dibe dirêjeder û domderê 
hemen pîlan û startejiyên Xamineyî 
be û li meş û hizra siyasî de ji rê û 
hêla wî dernekeve ku siyaseta “awir 
bi rojhilat” û girêdana qedra siyasî û 

 N. Saman Feqênebî
       W. Bêhzad Simko

jeopolîtîka Îranê bi bereya welatên 
Rûsiye û Çinê ye.

Ev bal û taqima radîkal bi naven-
datiya Mucteba Xamineyî û piştgiriya 
Mihemedbaqir Qalîbaf ê serokê me-
clîsa rêjîmê û Elî Şemxanî, nûnerê 
Xamineyî li şêwereya berevaniya 
rêjîmê û heta astekê jî Elî Larîcanî, 
birêveberê şêwreya bilind a asayîşa 
niştimanî ya rêjîmê li meydana siyasi-
ya rêjîmê de rol hene û durûşmdan û 
pêbendbûna li rû de bi binyatên îde-
olojîkî yên komara îslamî, nasnameya 
bingehîn a vê bal û taqimê yeꓼ Her-
wisa dengûrengê rêjîmê anku Seda û 
Sîma ya rêjîmê jî li vê çarşoyeyê de rol 
heye.

Bi dîtingeha moreyên bingehîn ên 
vê bala rêjîmê, dibe weliyê feqîh ê 
piştî Elî Xamineyî li paşerojê de, her 
pêdegir bi ser xwest û daxwaziyên 
Elî Xamineyî bo gihîştina komara 
îslamî bi şiyana zanistî û teknolojiya 
berhemanîn a çeka navkî û mûşekên 
balistîkî yên dûrhawêj de bike û bi 
armanca dorlêdan û kêmkirina kar-
lêkerî û şûnwarên dorpêçên Saziya 
Netewên Yekgirtî, li ser hevpeymanî û 
hevkariyên Rûsiye û Çinê hisêb bike.

Ji aliyê din ve, bal û taqima din a 
rêjîmê ku pêvajoyekî nerm û miyane-
ro li xwe digre, li hewldanê de ne ku 

bi dîtingehek Pragmatîstî, reftarê di-
gel pirsgirêkên deverî û cîhanî bikin û 
li biyav û paşeroja siyasiya Îranê de bi 
domderê dîtingehên Elîekber Haşimî 
Refsencanî têne hisêbꓼ Berçavtirîn 
moreyê vê bal û taqima rêjîmê niha 
Hesen Rûhanî yê serkomarê berê 
û hinek kesên wek Mihemedce-
wad Zerîf û Hisameddîn Aşina yê 
şêwirkarê berê yê Rûhanî, nûneratiya 
vê rewt û pêvajoyê dikin.

Ev bask û cinaha nava rêjîmê bang-
hêjiya vê yekê dikin ku rêçareya der-
ketin û xelasbûna komara îslamî ji 
tengavî û binbesta niha, nêzîkbûn bi 
bereya welatên Rojavayî û bi taybet 
Amerîkayê ye û tekezî bi ser hew-
cehiya danûstandina rasterast digel 
Amerîkayê û gihîştin bi lihevkirin û 

girêbestek giştgîr digel vî welatî dikin 
û li ser vê bawerêne ku kite rêka 
dirêjkirina temenê wê rêjîmê jî her 
ev e.

Dibe bibêjin ku hevrikî û şerê deshila-
ta li nav band û taqimên rêjîmê li ser 
diyarîkirina stratejî û rêçareya dem-
dirêja siyasî, bi pirsa cihgirê bê yê 
Elî Xamineyî ve hatiye girêdan û piştî 
serdestbûna her yek ji wan 2 taqiman 
piştî nemana dîktator, dûrdîmena 
pêşhatên paşerojê dê rohntir bibin,
Lê eva ku niha xuya ye, ev e ku li 
dîtingeha piraniya xelkê Îranê ku ji 
destpêkîtirîn daxwaziyên dabînkirina 
jiyaneka asayî, ti yek ji wan taqim û 
balên rêjîmê rewatiya wan nemaye û 
proseya derbasbûn ji sîstem û rêjîma 
wilayeta feqîhî, bê vegerîn e.

Dayîk parêzvanê cil û berg û mîrata Kurdî ye

Lixwekirina cilên Kurdî li dibistanên 

Rojhilatê Kurdistanê, hertim sem-

bola domdariya çandî û têkoşîna li 

dijî polîtîkayên asîmîlasyonê bûye, 

û gelek caran rastî sînordarkirinên 

avahîsaziyê û nêrînên cudakar ji hin 

saziyên dagîkeran an tevgerên perw-

erdehiyê yên sereke hatiye.

Her çend destûra bingehîn a rêjîma 

Îranê bi fermî bikaranîna ziman û 

kincên herêmî qedexe nake, û heta 

rayedarên herêmî an nûnerên Kurd 

ên di nav bi nav mecila dagîrker de 

carinan di nav derdorên fermî de bi 

cilên Kurdî xuya bûne jî, rastiya li di-

bistan û qada giştî cuda ye, û givaşên 

civakî, polîtîkayên nefermî, û nêrînek 

biçûkxistinê ya li hember xuyangên 

nasnameya etnîkî her gav rê li ber 

normalîzekirina bikaranîna cilên 

Kurdî ji bo zarok û ciwanan, nemaze 

keçan, girtiye.

Dayikên Kurd, parêzvanên çanda re-

sen di nav wan de, dayikên Kurd di 

parastin û veguhestina cil û bergên 

Kurdî û çanda Kurdî de rola herî girîng 

dilîzin. Tevî hemû qedexeyan, gelek ji 

van dayikan zarokên xwe bi kincên 

Kurdî dişînin dibistanê da ku nîşanî 

wan bidin ku resenî û nasname nayê 

jinavbirin.

Ew li dijî polîtîkayên asîmîlasyonê 

radiwestin û bi rêya berxwedana 

çandî û perwerdehî hewl didin ku 

zarokên xwe bi kokên wan ve girê-

bidin. Ev kiryar ne tenê hilbijartina 

veşartinê ye, lê di heman demê de 

gavek hişmendane ye ji bo parastina 

mîrata bav û kalan û rûbirûbûna veg-

otinên cudakar.

Ezmûnên tal û berxwedana rojane di 
serdemên cuda de, şermezarkirina 
civakî, cezayên nefermî, û nihêrînên 
biçûkxistinê yên dibistanan û heta 
hin dayîk û bab an, nemaze li baja-
ran, lixwekirina cilên Kurdî ji bo keç 
û kuran kiriye kareke dijwar û carinan 
jî biha.

Bo mînak, di demên berê de gelek 
malbatan ji ber givaşên civakî an jî 
tirsa ji marjînalîzekirinê qedexe diki-
rin ku zarokên wan cilên Kurdî biçin 
dibistanê. Lêbelê, her tim dayikên ku 
bi tolerans û hişmendiya nasnameyê 
li dijî rê û rêbazan derketine hebûne.

Girîngiya cilên Kurdî û peyama wê ya 
çandî
Cilên Kurdî ne tenê cureyeke cilê ne, 
lê di heman demê de semboleke kûr 
a rûmet, nasname û aîdiyeta bi ax û 
dîrokê re ye.
Ev cil û berg peyama berxwedanê li 
dijî polîtîkayên jêbirin û xirabkirina 
çandî hildigire û weke parastvanê 
nasnameya resen a Kurdan tê hes-
ibandin. 

mînakên vê dawiyê yên xwendekaran 
ku cil û bergên Kurdî lixwe dikin û hin 
dibistanan han didin ku wê nas bikin, 
nîşana dînamîzm û zindîtiya vê çandê 
ye tevî hemû astengiyan.

Encam: Tu hikûmet an siyasetek ni-
kare reseniya Kurdan û çanda wan ji 
holê rake an jî înkar bike. Jinên Kurd, 
bi taybetî dayîk, bi kar û perwerdeya 
xwe ya rojane peyamê didin nifşên 
pêşerojê ku nasname û resenî mîrat-
eyek hêja ye û divê berdewam were 
parastin û sererastkirin, her çend 
bi nirxa rûbirûbûna bi sînorkirin an 
givaşên derveyî be jî.

Di heyama mehên derbasbûy de, re-
jîma Komara Îslamî ya Îranê, bi tay-
betî li bajarên Pîranşar û Şino, Bokan 
û hin bajarên din, ji ber lixwekirina 
cilên “zilamên Kurd” ên bi rengê xakî 
di dawetan de, li ser ciwanên Kurd 
gelek givaşên dijwar kiriye û bi dehan 
kes cezayên giran wergirtine.

Aliyê kêm 58 welatiyên Kurd ji ba-
jarên Pîranşar, Şino, Mehabad û Bu-
kanê ji ber evê ku  Axabaniya Kurdî 
dane serê xwe yan havêtine ustiyê 
xwe (cil û bergên mêran ên bi rengê 
xakî yên kevneşopî) û beşdarbûna li 
merasim û dawetan de, 3 meh ceza-
yê girtîgehê an jî cezayê pereyan ê 
wekhev wergirtine û bi “propagan-
daya li dijî rejîmê” û “sembolîzm” ha-
tine tohmetbarkirin.

Di hin rewşan de, hêzên ewlehiyê 
ketine dibistanan û gef li xwendek-
arên ku cilên Kurdî li xwe kirine û 
heqaret li wan kirine. Hêzên ewlehî 
û dadwerî her wiha givaş li rêvebirên 
salonên dawetan kirine da ku lixweki-
rina cilên rengê xakî di merasîman de 
bi tevahî qedexe bikin.

Xala girîng ew e ku di 
nîqaşan û medyaya fermî 
ya televîzyonê de, ber-
pirsên Rejîma dagîrker a 
Îslamî dirûşmên wekhevî û 
yekrengiya etnîkî didin, lê 
di pratîkê de, cilên Kurdî 
- bi taybetî rengên taybetî 
yên weke rengê xakî, ku 
weke sembola nasname û 
berxwedana Kurd tê nasîn 
- têne tepeserkirin û qedex-
ekirin, û ew cezayên dadw-
erî yên giran li dijî ciwanan 
bi tohmetên ewlehiyê didin.

Li hember van tepeseriyan, gelê 

Kurdistanê bi dirûşma “Xaqî Puşan” 

hin şahî lidar xistin da ku peyamek 

zelal ji bo parastina nasname û mafê 

hilbijartina cil û bergan binîşanî her 

derî bibin.

Ew qedexehî û çavnebariya li dijî cil 

û berg û çanda Kurd ya rejîma bi nav 

Îslamî netenê ya niha yan ya vê re-

jîmê ye, di serdema deshilatdariya 

Pehlewî Şahê rejîma berê yê Îranê jî 

hebû ku di sala 1307`an a Rojî de li 

mecilsa vê serdemê de biryara yek-

girtina modela cil û bergan di yasa 

bingehîn a welat de dabûn da ku dibe 

tevahiya gelên Îranê cilên wan lixwe-

bikin û cil û berg û çanda gelên din 

qedexe kir.

Lê dayîkên Kurd bi hemû zehmetî û 

qedexehî û sînordarkirinan ev çand û 

mîrat û nasnameya gel parastin û hînî 

zarokên xwe kirin.

Mînaka herî xûya lixwekirina cil û 

bergên Kurdî yên xwendekarên dibis-

tina destpêkî ya Mowlewî ya bajarê 

Kirmaşanê, û dibistanên bajarên Ci-

wanro û Kamiyaran û yên dinê ye ku 

dayîkan zarokên xwe bi lixwekirina cil 

û bergên Kurdî şandin dibistanê.

N. Hesen Mukerem

Dinya di nav sazûman û kirîzek dijwar 
ya siyasî û aborî de derbas dibe. Li 
cîhanê nîzam û peymanên navnetew-
eyî bêmane û bêbandor bûne. Pêva-
joya avakirina mekanîzma cîhana nu 
li seranserê dinyayê, ji prensîp, nîzam 
û etîka mirovahîyê dûrketî, bêîstîqrar 
û bi binpêkirina mafên mirovan ve di-
dome. Biryarên Yekitîya Neteweyan 
pirê caran di mijarên çareserîyan de 
bê wate dimînin. Dewletên emperyal 
û zirhêz di nav nakokî, berberî, şer, 
pevçûn, dabeşkirin û projeyên nû de 
ne. Li hinek deran rast û rast, li hinek 
deran jî şer û pevçûnên wesayetî 
têne meşandin.
Herêma Rojhilata Navîn ku weletê 
me Kurdistan di navenda wê de ye 
bûye qada nakokî, şer û pevçûnên 
dijwar. Li rojhilata naverast û ya nêz 
lîstik û planên cihêreng ku bi paradig-
maya nû ya navdewletî û bi armanca 
nîzameke nu bi rê ve diçe; ji bo miletê 
Kurd û pêkhateyên Kurdistanê hem 
derfetên girîng û hem jî metirsîyên 
mezin derxistîye holê.

1) Rewşa giştî ya Cihanê û “nîzamên 
antî kurd” yên navdewletî
Di vê sedsala dawîn de, li Cîhanê du 
nîzam û hevpeymanên navdewletî 
hatin avakirin. Nîzam û hevpeymana 
pêşî ”Peymana Sykes-Picotê” ye ku 
di dema Şerê Cîhanê yê Yekem de, 
di 16ê gulana 1916an de, di navbê-
na dewleta Îngilîstan û Fransayê de 
hate îmza kirin. Ev peymana bi dizî, di 
cotmeha 1916an de ji alîyê dewleta 
Rûsyayê ve jî hate qebûlkirin. Pey-
man lihevhatinek li ser dabeşkirina 
erdên Rojhilata Navîn ya dewleta 
Osmanî bû. Di sala 1917an de, piştî 
Şoreşa Oktobirê, Rûsya xwe ji vê 
peymanê vekişand. Troçkî kopîyayek 
vê peymana bi dizî, di rojnameya Îz-
vestiyayê de weşand û ji raya giştî ya 
cîhanê re eşkere kir. Ev nîzam û pey-
mana navdewletî, di destpêka Şerê 
Duyem yê Cîhanê de di pratîkî de ji 
holê rabû.
Kurdîstan di encama siyasetên 
dewletên emperyalîst û kolonyalîst 
de, di 24ê tîrmeha 1923an de, bi 

BI PERSPEKTÎFEK NETEWEYÎ Û DEMOKRATÎK ANALÎZA 
PARADÎGMAYA ENTEGRASYONÊ (1)

N. Zinar Soran

”Peymana Lozanê” bi awakî “resmî” 
di nav çar dewletên dagirker de weke 
kolonîyeke navdewletî hate perçeki-
rin û dabeşkirin.
Di dema şerê Cîhanê yê Duyem de, di 
navbêna 4 û 11ê sibata 1945an de, di 
”Konferansa Yaltayê” de, serokwezîrê 
Îngilîstanê Churchill, serokê Yekitîya 
Dewletên Amerîkayê Roosevelt û 
Sekreterê Giştî yê Komînîst Partiya 
Sovyetê Stalin, li ser eksena nîzama 
nû ya Ewropayê û ji nû ve parvekirina 
erdên Ewropayê li hev kirin. Mafê 
vetoyê ya di Yekitiya Neteweyan de, 
di vê Konferansê de hate qebûlkirin. 
Ev weke peymana navneteweyî tê 
pênasekirin.
Di vê pêvajoyê de li Rojhilatê Kurdis-
tanê kês û derfetek taybetî ji bo mi-
letê Kurd derket holê. Bi serokatîya 
Qazî Muhemed û bi alîkarîya Mele 
Mustefa Barzanî Komara Kurdistanê 
hate avakirin. Lê mixabin ev Komar 
bû qurbana lihevkirina nîzama nu 
ya navdewletî ku ew weke nîzama 
antî Kurd jî tê pênasekirin. Komara 
Kurdistanê ji alîyê hêzên Îranî û bi 
alîkarîya Ingilîzan ve hate rûxandin; 
Qazî Muhemed û hevalên wî li qada 
Çarçirayê ya Mahabadê hatin bi dar 
vekirin.
Di dema Şerê Yekem û Duyem yê 
Cîhanê û encama van herdu hevpey-
man û nîzaman de, dewletên em-
peryal û kolonyalîst bi cetwel û 
rastkêşan gelek sînorên xwezayî û 
dîrokî guherandin; li dijî îradeya mi-
let û xelkên wan deveran nexşeyên 
nû neqişandin û dewletên nû ava ki-
rin. Herweha di vê heyamê de gelek 
miletên bindest jî gihaştin mafên 
xwe yên neteweyî û dewletên xwe 
ava kirin. Lê ev dewletên empeyal û 
zirhêz li ser dabeşkirina hinek welat 
û navçeyan jî li hevdû nekirin ku yek 
ji wan jî Kurdistan bû. Di van herdu 
nîzaman de, miletê Kurd ji mafên xwe 
yên neteweyî bê par ma.
Di serdemên herdû şerên cîhanî de, 
pêvajoya avakirina netewedewletan 
wek paradîgmayeke nu ya cîhanî bû. 
Teva ku gelek milet û xelkên din bûn 
xwedî dewlet yan jî dewletên em-
peryalîst li gor nîzam û lihevhatinên 
nû ew kirin dewlet, miletê Kurd ji 
desthilatdarîyek siyasî û dewletek 
serbixwe bêpar hate hiştin. Loma jî 
em van herdu nîzamên dinyê weke 
“nîzamên antî kurd” pênase dikin.
Nîzama Duyem ya Cîhanê ku weke ser-
dema şerê sar jî tê binavkirin, di sala 
1991ê de, bi hilweşandina Sovyetê 
dawî lê hat. Sovyetê çawa ku di ava-
kirina xwe de tevn û nîzama dinyayê 

guherand, herweha di rûxandina xwe 
de jî dinya ji nîzam û heypeymanên 
heyî bêpar hişt. Lewra bi hilweşîna 
sîstema sosyalîst, pêvajoyek nu li din-
yayê dest pê kir. Dewletên emperyal 
û zirhêz ketin nav hewldan, berberî, 
şer û pêvçûnên cihêreng û jinûve 
dîzaynkirin û dabeşkerinek dinyê. 
Lê heta niha jî ev pêvajo bi êş, azar 
û qolincên dijwar berdewam dike. 
Di heman demê de, di vê pêvajoyê 
de, gelek dewletên serbixwe hatin 
avakirin; hinek netewedewletan jî 
strukturên xwe guherandin û weke 
dewletên pirçandî û piretnîkî xwe re-
organîze kirin.
Ev pêvajo û proseya guherîna struk-
tur û sîyaseta dewletan hînê jî berde-
wam dike. Lê mixabin li Rojhilata 
Navîn dewletên dagîrker û statuko-
perest ku çar dewletên dagîrkerên 
Kurdistanê jî di nav de ne, struktura 
dewletên xwe û sîyasetên xwe yên 
înkar, asîmîlasyon û îmhayê neguhe-
randin û naxwazin biguherînin.
Di vê pêvajoyê de, li Başûrê Kurdistanê 
miletê Kurd, bi midaxeleya Emerîka û 
hêzên navneteweyî, derfetek yekta bi 
dest xist û Dewleta Federe ya Herê-
ma Kurdistanê ava kir. Di dîroka nêzîk 
ya Kurdistanê de, ev destkeftîya herî 
mezin ya miletê Kurd û kurdistanîyan 
e. Ev destkeftin bêgûman yek ji ber-
hema vê proseya guherîna struktura 
Cîhanê bi xwe ye. Avakirina Dewleta 
Federe ya Başûrê Kurdistanê derzek 
girîng li Peymana Lozanê xist ku li ser 
perçekirin û dabeşkirina miletê Kurd 
hatibû avakirin. Ev destkeftina mezin 
ya Başûrê Kurdistanê bi hevkarîya 
hêzên navneteweyî, hevgirtin û 
yekrêzîya hêzên neteweyî yên miletê 
Kurd pêk hat.
Hem dîroka giştî ya cîhanê û hem jî 
dîroka Kurdistanê nîşan daye ku mi-
letên ji hêzên hevbeş yên neteweyî, 
yekitî, hevkarî û hevrêzîya neteweyî 
bêpar bin, dê nikaribin bi ser kevin. Bi 
ser bikevin jî dê nikaribin destkeftîyên 

xwebparêzin û geş bikin. Mixabin îro 
li Başûr û Rojavayê Kurdistanê miletê 
Kurd di pêvajoyek weha navqonaxî, 
xeter û metirsîdar de têdikoşin.
Miletê Kurd di vê ji vê rewşa taybetî 
de ku dinya û herêma me tê de der-
bas dibe de, ji kês û firsendên hatine 
ber derîyê me îstifade bike û wan ji 
dest nerevîne.  Îro derfeteke gelekî 
girîng hatîye ber derîyê Rojavayê 
Kurdistanê. Ji bona hêz û tevgerên 
Rojavayên Kurdistanî bikaribin ji 
vê kês û derfetê îstifade bikin; divê 
hevkarî û hevrêzêya nav xwe pêk 
binin, geştir û xurtir bikin. Divê hêzên 
Rojavayê Kurdistanê bêdudilî, li ser 
hevkarî û hevrêzîya xwe û daxwazên 
hevbeş yên neteweyî û demokratîk 
misoger bin. Parastina axa Rojavayê 
Kurdistanê ku mesûlîyeta bi milyonan 
însanan di nava xwe de dipêçe, divê 
nebe qurbanîya îdolojîyên totalîter û 
antî Kurd.
Gelek welat û navçeyên ku dewletên 
emperyalîst û mezin li ser dabeşkirina 
wan bi awakî ”misogerî” li hevdû 
nekirine, îro qada nakokî, berberî û 
şerên cihêreng in û li benda parve-
kirin û dabeşkirinek nû ne. Ji wan 
welatan û neteweyan jî yek jê miletê 
Kurd û Kurdistan e ku îro ji her demê 
bêtir di rojev û qada navneteweyî de 
ye.
Miletê Kurd û pêkhateyên Kurdistanê 
hetanî îro ji bilî hinek destkeftîyên 
ku me bi kurtayî behs kir, ji hemû 
mafên xwe yên siyasî, neteweyî, de-
mokratîk, kulturî û mirovî bêpar di-
jîn. Kurdistan weke welateke kolonî 
ya navdewletî, perçekirî û dabeşkirî 
maye. Divê hêzên neteweyî û de-
mokratîk yên Kurdistanê li dijî vê bê-
dadwerîya nîzama antî kurd rawestin; 
pirsgirêka miletê Kurd û Kurdistanê 
di rojev û qada siyasî ya navneteweyî 
de zindî û aktuel bihêlin. Di vî warî 
de bi hevrêzî û hevahangî tevbigerin. 
(Berdewam dike)

Wekî ji sernavê gotarê jî dîyare, piştî 
şerê duyemîn ê cîhanê pergala cîhanê 
wekî du alî hat avakirin, Alîyekî vê 
pergalê bloka sovyetê û alîyê din 
jî bloka kapîtalîst bû. Jivê rewşê re 
Cîhana Du blok hat gotin. Peyva 
“blok” hinek xerîb tê û emê bi zimanê 
xwe ji vê rewşê re bêjin cîhana dualî. 
Ji vir û şûn de dema we peyva “du-
alî” dît hûnê bizanibin ku em behsa 
cîhana du cemserî dikin.

Cîhan, jîyan û civak guhergeze, timî 
pêşve diçe û diguhere. Hemî per-
galên civakî berhemên zemanin. Ze-
man wan derdixe holê û bi hukum 
îcazeta xwe hebûna wî/ê didomîne 
an jî mîada wan temam dike û bi dawî 
dike. Ev qanûn qaideyekî heyînêye.
Cîhana dualî jî wek fermanekî demê 
wek serdemekî hat wicûdê û bandora 
xwe li ser civakê kir û her yek bi gorî 
xwe, bi rengê hebûn û teşeya xwe 
mor li demê û civakê da. Her pergal 
bi xwe re bi qasî ku tiştên baş derdixe 
holê carinan zêdetir jî gelek kare-
satên mezin û giran li pey xwe dihêle 
û derbas dibe.

Emê di vir de zêde behsa pergala 
kapîtalîst nekin. Bêtir emê çend gotin 
li ser pergala sovyetê bêjin. Lewre li 
ser pergala kapîtalîst heta niha gelek 
gotin û analîz hatine kirin lê li ser per-
gala sovyetê anku biloka Rojhilatî an 
sosyalîst, ji xeynî birêz Abdullah Oca-
lan kesî zêde krîtîka vê pergalê nekir 
an jî nekirîye. Yên kirine jî bi wêrekî 
û zanyarî li ser xalên wî ên esasî 
nesekinîne an jî nanîne holê. 

Ji ber vê yekê ev pergala sovyetîk ji 
nîvsedsalek zêdetir bandora xwe li 
ser hemî rêxistin û sîyasetên Kurd û 
Kurdistanî kirîye hewceye em zêde 
li ser hûrbibin. Lewre hemî partîyên 
Kurdî di wê serdema dualîbûnîya 
cîhanê de hatine avakirin û piranîya 
van partîyên me ji pergala sovyetîk 
bandor bûne û hemî sîyaset, îdeolojî 
û mekanîzmayên xwe yên rêvebirîyê 

Di cîhana dualî de modêrnîte û dêmokratîzebûna Kurdan

N. Hesen Heranî

pir-hindik li gorî kaideyên vê pergala 
sovyetîk dîzayn kirin. Ev rewş tevî 
alîyê wî yê baş ku mirovan motîveyê 
tekoşînê dikir, gelek êş û azarên cuda 
yên civakî, dîplomatîk û sîyasî jî bi 
xwe re anî. Bermahîyên jê man û bû 
wek nexweşîyek qronîk û li hişmendî, 
li feraseta rêvebirî nêrîna wan ya 
li ser cîhanê, sîyasetê, dîplomasî û 
têkilîyên navdewletî de ronişt nehişt 
ku Kurd di pencereyekî fireh de cîha-
na nû binêrin, fambikin û xwe ji nûve 
biguherînin û bi rêkûpêk bikin. 

Piştî hilweşîna pergala sovyetîk, 
nêrîn û nêzikatî bû asteng li pêşîya 
sîyaset û tevgerên Kurdî jibo nehêle 
xwe ji pozîsyona dij pergalîya roja-
vayî derêbixe. Ger gotin li cîh be di vê 
serdemê de hemî sîyaset û tevgerên 
Kurdî ne bi kêrî dêrê hatin û ne jî bi 
kêrî mizgeftê. Li nav qada cîhanê li 
ber derî û korîdorên dîplomasîyê bi 
tena serê xwe man.
Lê ev qaîdeyekî pêşketin û kamilbûna 
mirov e ku ji serpêhatîyên xwe ders û 
hîkmet werdigire. Kurdan û tevgerên 
Kurdan jî bi gorî rih û hukmê vê za-
gonê tevgerîyan û bi derengî be jî mi-
heseba nîv esrekî kirin û jibo pêşeroja 
gel û welatê xwe cih û riya xwe ji nûve 
nîqaş kirin. 
Ji hemî karesat û qewimînên xwe ders 
û hikmetekî derêxistin û îro li cîhanê, 
di dîplomasî û sîyaseta nav cîhanê de 
ji xwe re pencereyekî cuda vekirin û 
giheştin wê firasetê ku bikaribin cîha-
na nû bi nêrîn, û awayekî nû û cuda 
fam bikin. Ev firasetekî nû daye hemî 
alîyên Kurdan û dibe sedema hêvî, ar-
amî û şanazîyê jibo hemî Kurdan.
Kurdan di pêvajoyên borî de dît û 
fam kir ku alîgirî û dîzaynbûna lidora 

alîyên serwer yên cîhanê ji hêvî û ar-
amîyê zêdetir êş û azar tîne. Alîgirî 
tiştekî refleksîfe û encama lewazbûn 
û bêçaretîyê ye. Ez ti alîyekî Kurdî di 
vê xalê de tawanbar nakim û ev wekî 
encamekî xwezayîye her tim di civakê 
de rûdide. Di nava me Kurdan de jî rû 
da û îro êdî bidawî dibe.
Şerê nabeyna blokan tu car raster-
ast ne şerê lokatîfin. Loma jî gelên di 
wê herêmê de direkmen ji encamên 
serkeftin an jî têkçûnên van alîyan sûd 
wernagirin. Lê bi piranî ji encamên 
têkçûnên wan zêdetir bandor û xesar 
dibînin. Lewre faktoreya têkçûnê her 
tim yên di dirinceya duyem û sêyem-
dene dibînin. Lê di encamên serkef-
tina alîyek û çê de di warê lokatîf de 
gel û tevger jê sûd wergirin jî ev bêtir 
tiştekî defactoyîye. 
Otonomîya 1968 an, destkeftîyên 
piştî şerê kendavê wekî mînak mirov 
dikare nîşan bide.
Alîgirî û girêdana bi alîyan wek 
heyînekî organîk ji jêr ber bi jor ve, 
ji jor ber bi jêr ve rengê xwe didin 
hevdu. Di virde mînaka alîyê sovyetîk 
mînakek balkêşe. Ev pergal di dest-
pêkê de wek hêvî û rizgarî jibo hemî 
bindest û hejaran wek stêrka ber-
bangê hilhat.
Neçarî û hêvîdarî carinan berîya fam-
kirin, hînbûn û ceribandinê mirovan 
ber bi tiştek ve dibezîne. Pergala 
sovyetîk jî bangî bindest û hejaran 
dikir. Bê pirsîyarî û bê tecrûbekirin 
herkes ber bi xwe ve dikişandin. Wekî 
li hemî derên cîhanê li Kurdistanê jî 
ev wisa bû. 
Lê kesek bi di şert û mercên wê demê 
de pêdivî bi lêpirsîn û analîza vê per-
gal û îdeolojîyê nekir. Jibo vîya bê ki-
rin di wê demê de şert û merc û der-

fetên vê qirîtîka vîya jî tinebû. Lewre 
wekî gelek ol û îdeolojî ev îdeolojî jî 
ji erdnîgarîyek din derketibû û bi zi-
man û teşeyê xwe belav bûbû. Fam-
kirina vîya, rastî û şaşîya vîya incax bi 
tecrûbekirinê wê derbiketa holê. Û 
wiha jî bû.
Hilweşîna pergala sovyetîk bi derengî 
be jî me Kurdan ji alîyê gelek mijarên 
ilmî û zanyarî de kir nava lêpirsinê û 
di warê sîyaset, diplomasî û îlmî de 
asoyekî nû û zelal vekir. 

Rêxistin, teşeyên rêxistinan, qer-
ekterê li ser rêvebirîyê hatîye 
roniştandin, demokrasî, tevlîbûna 
hilbijartin, biryar û kar û baran, îde-
olojî, nêrîn û analîza dîrokê, cîhanê 
û rojhilata navîn bûn mijarên ji nûve 
analîzkirin û afirandinê. Lewra di ser-
dema borî de sîyaset û xwebicîhki-
rina navcîhanî wek alîgirîya alî hatibû 
famkirin. Nexwe divîya her tişt jibo 
mafê gelî, exlaqî û civakî bûya.
Pergala sovyetîk îlîzîyonek çêkiribû û 
gelan û hejaran bi wê îlîzyonê dabû 
bawerkirin. Ew îlîzyon îdeolojî û pîro-
zîya rêxistinê bû. Nola serdema oper-
estîyê wan jî îdeolojîyê îkameyê cihê 
olê kiribû. Rêxistinê jî wekî hêzekî 
xwedanî îkameyê xîlafetîya xwedayî 
kiribû. 

Herdu tişt jî di nava zemande bûn 
ahtapotên mijoker li ser civakê danîn. 
Hêvî û moralê civakê di nava çerxa 
berjewendîyên îdeolojîk û rêxistinên 
ku bibûn dewlet, hûr û mixûr bûn. 
Partî û rêxistin bûn dewlet, dewlet jî 
bûn zordar û zalim liser serê gelan û 
hejaran. Îdeolojî jî ketin dewsa ol û 
mesheban. Famkirina vê rewşê nîv 
esir zemanê me Kurdan girt.  

Siyasî

Beşa 1

Lêkoler û nivîskar Ugur Adsiz gihişt 
wêneyên nû yên Simkoyê Şikak û mal-
bata wî û her wiha pirtûkeke Nikolay 
Terletskiyê ku tê de behsa Simkoyê 
Şikak dike bi dest xist.

Ugur Adsizê ku li ser Kurdên diya-
sporayê xebatan dike, di encama 
lêkolînên xwe yên di arşîvên ser-
dema Sovyetê û beriya wê de, gihişt 
wêneyên ku heta niha nehatine dîtin 
ên Rêberê Kurd Simkoyê Şikak û mal-
bata wî.

Adsiz her wiha çend nusxeyên kêm-
peyda yên Nikolay Terletski jî dîtin ku 
tê de behsa hevdîtina xwe ya bi Sim-
koyê Şikak re dike.

Adsiz diyar kir ku nav û dengê Simko 
ji Kurdistanê derbas bûye û li tevahi-
ya herêmê belav bûye û got:
“Simko Axa bi taybetî di hemû ro-
jnameyên ku li Qefqasyayê hatine 
çapkirin de cih girtiye û gelek caran 
serdan lê hatine kirin.

Di rojnameya bi navê “Kavkaz” de jê 
re ‘Eyloyê Kotorê Îsmaîl Axa Simko’ 
hatiye gotin.”

Lêkolerê Kurd Ugur Adsiz da zanîn 
ku Simkoyê Şikak ne tenê bi wêrek-
bûna xwe her wiha bi dilovaniya xwe 
û wekî bavekî baş jî dihat naskirin û 
gelekî ji keçên xwe hez dikir û anî zi-
man:

Simkoyê Şikak bi çavê Rûsan
“Nikolay Terletski dema behsa Sim-
koyê ku li Kotorê çûye serdana wî û 
şevekê bûye mêvanê wî dike, diyar 
dike ku heta wê demê li vê cografy-
ayê rastî fermandar û rêberekî xwedî 
wesfên wisa nehatiye.

Wekî ku em fêm dikin, Terletskî seya-
hata xwe bê wergêr dike. Terletskî bi 
Rûsî, Azerî, Farisî û Kurdî dizanî.”

Terletski ferhengeke Azerî-Rûsî-Kurdî 
jî amade kiriye û di dema serdana 
xwe de di nava çekên Simkoyê Şikak 
de Mavzereke Rûsî û “Xencera Kurdî 
ya Şeytankuj” dîtiye.

Li gorî nivîsên Terletski, Simkoyê 
Şikak li ser çekên xwe wiha gotiye:
“Em hîn jî xenceran hildigirin lê ev 
hinekî ji bo xemlê ye. Êdî hemû hêz di 
mavzeran de ye.

300 zilamên min ên bi çekên pênc-
guleyî yên Rûsî (mavzer) hene û di 
rewşeke awarte de ez dikarim wan 
bikim 600.

Wan kesan mirin daye ber çavên xwe 
û dê fermanên min bi cih bînin.”

Terletskî piştî hevdîtina bi Simko re 
wiha dinivîse:
“Min dît ku Kurd eger bixwazin dikar-
in gelek tiştan bi ser bixin.

Divê ez bibêjim ku di nava hemû 
Kurdên ku min heta niha dîtine de, 
Kurdên Simko bandora herî erênî li 
ser min hiştin.

Hem ji aliyê ruhî û hem jî ji aliyê çek-
darî ve şervanên rastî ne.”

Ugur Adsiz her wiha qala hevaltiya 
nivîskarê Gurcî Mikheil Javakhishvili 
û Simkoyê Şikak kir û da zanîn:
“Simko hespekî navdar ê Kurdî diyarî 
wî dike.

Javakhishvili di nivîsandina berhema 
xwe ya bi navê Lambalo û Kaşa de ji 
Simko îlhamê digire.”

Pirtûka Lambali ve Kaşa û hespê ku 
Simko daye Javakhishvili

Simkoyê Şikak kî ye?

Îsmaîl Axayê Şikakî (Simko) sala 
1887an li bajarê Urmiyeyê yê Rojhi-
latê Kurdistanê ji dayîk bûye.

Piştî ku birayê wî yê mezin Cafer Axa 
sala 1905an li Tebrîzê ji aliyê Îranê 
ve tê kuştin, ew dibe serokê eşîra 
Şikakan.

Simko ji bo mafê çarenivîsa gelê Kurd 
li hemberî Îranê têkoşîneke neteweyî 
meşand.

Di pêvajoya têkoşîna 
xwe ya 25 salan de, bi 
taybetî piştî Şerê Cîhanê 
yê Yekem, wî kontrola ji 
sedî 50yê axa Rojhilatê 
Kurdistanê bi dest xist 
û birêvebiriyeke taybet 
ava kir.

Navendên birêvebiriya wî “Keleha 
Çariyeyê” ya li Selmasê û bajarê Ur-
miyeyê bûn.

Simko li herêmên di bin kontrola xwe 
de Medreseya Cîhanbanî vekir ku tê 
de li gel Kurdî û Farisî, dersên Rûsî û 
Tirkî jî dihatin dayîn.

Her wiha li Urmiyeyê rojnameya 
Kurdistanê derxist û di navbera ba-
jarên stratejîk de xetên telgrafê ava 
kir.

Dîroknasê Fransî Chris Kutschera, ji 

ber xebatên wî yên neteweyî, Simko 
wekî “Bavê Neteweperweriya Kurdî” 
bi nav dike.

Simkoyê Şikak di nameyeke xwe de 
ji berpirsên Îranî re wiha dibêje: 
“Dewleta Îranê qebûl bike an neke, 
Kurd mafê otonomiyê dixwazin.

Ev daxwaza hemû Kurdan e û ji bo 
gelê me jiyaneke nû ye.”

Piştî têkçûneke leşkerî, Simkoyê Şikak 
derbasî Başûrê Kurdistanê dibe.

21ê Tîrmeha 1930an li ser vexwendi-
na hikûmeta Îranê ji bo dan û standi-
nan diçe bajarê Şinoyê û di kemîneke 
ku ji aliyê dewleta Îranê ve hatiye 
danîn de tê şehîdkirin.

Qala simkoyê Şikak li pirtûkên bîhanî de û wêneyê nû

Nerîna 

 Îlham Ehmed:

 Ji bo Sûriyeyê sîstemeke nenavendî û 

demokratîk pêwîst e.”

 “Donald Trump”:

“Dibe Amerîka li navbera Komonîzm 

û hizrîna tendurûst, yekê hilbijêrin”

“Recep Tayyîp Erdogan” : 

“Em gihiştine xaçerêyeke nû. Divê 

her kes berpirsyariyê werbigire û 

piştgiriyê bide pêvajoya aştiyê.”

“Mistefa Hicirî:
“Peyrewên ola Yarî li Îran û Kurdis-
tanê bi berdewamî di bin zextên olî û 
etnîkî yên Komara Îslamî de ne. Li gel 
tepeserkirina maf û azadiyên gelê Îranê 
bi giştî, Komara Îslamî bi taybetî pey-
rewên ola Yarî li Kurdistanê bêtir zor-
dar kiriye û hewl daye ku nasnameya 
olî ya gelê Yarsan biguherîne..”

Di 40 salên derbasbûyî de dagirkariya 
Îranê hewl daye her tiştî li Kurdistanê 
dagir bike.
Ku welatek dagirkirî be, çand, huner, 
stran, hezkirin û her tiştê wî welatî dê 
ji bo dagirkar û bi navê dagirkar bê 
tomarkirin.

Bajarên Kurdistana Rojhilat ên wek 
Kirmaşan, Ormiye, Hewraman û 
navçeyên din, bi dîrok û çanda xwe 
ya kevnar ve naskirî ne. Mûzîka Kurdî 
ya Dîwanî li Ormiyê, Siyaçemane li 
Hewramanê û herwisa Horeya Yar-
sanan jî beşek ji dîroka Kurdistanê ne 
ku li kêleka rîtmên Hewramî, ji kevn-
artirîn rîtmên mûzîka Kurdî ne.

Ji 9 salan beriya niha ve dagirkarên 
Îranê bicîkirina Biryara UNESCO 
2030’an li Îranê dane sekinandin. 
Karvedanên çalakvanan jî nikarin 
rêjîmê neçar bikin li vê biryarê vege-
re.

Heyamekê berî niha hin çalakvanên 
Kurd ji rêjîma dagirkar xwastin li 
biryarê vegere. Lê belê bersiv ev bû 
ku niha rêjîm mijûlî tiştên girîngtir e.
Li gor wê biryara UNESCO, diviyabû 
dewleta dagirkar ji bo pêşxistina 
çand û zimanên neteweyên ne Fars 
li Îranê tevbigere. Navê wê destûrê 
weke pêşxistina berdewam a civakê jî 
hatibû naskirin.

Bi sekinandina Biryara UNESCO 
2030’an ji aliyê dagirkar ve, bê guman 
neteweya Kurd jî bi çanda xwe rastî 
metirsiyê tê. Elî Xamineyî rêberê rêjî-
ma Îranê ragihand ku ew belge, çan-
da welatên rojava ye û Îran rê nade 
bê bicîkirin ji ber ku li gor Xamineyî, 
ev biryar destnîşan dike ku divê heya 
sala 2030’an çanda Îslamî li Îranê 
nemîne û neteweyên cuda û jin û 
karker jî li wî welatî bibin xwedî maf.
Wek tê zanîn, ev rêjîm li ser bingeha 
zext û givaşan û herwisa têrorîzmê 
hatiye avakirin. Lewma jî her tişta 

Hunera Kurdî dibe qurbaniya dagirkariyê!

N. Eskender Ceiferî

ku dijatiya îdeolojiya wan bike, li wir 
rêpêdayî nîn e.Bi vê biryara Xamineyî, 
gelek ji çalakvanên Kurd, dengê ner-
azîbûnê hildan.Komeke mûzîkjenên 
Yarsanî li Kirmaşanê ragihandin ku 
êdî bi sekinandina vê destûrê, Îran 
zêdetirî berê rê li ber asîmîlasyonê 
vedike. Heman mûzîka ku di her du 
rêjîmên Şah û Xumeynî de rastî zê-
detirîn givaşan hatiye, êdî dîsa dikeve 
ber pêla bêrehmiyê. 

Wan mûzîkjenan, nameyek ji par-
lamenterên  Kurd ên Kirmaşanê re 
şandin û têde tekez kirin ku heke ew 
biryara UNESCO neyê bicîkirin, dibe 
ku mûzîka Kurdî ya herî kevnar li 
Kirmaşanê ku navê wê mûzîka Yarî ye, 
ber bi jinavçûnê ve here. Ew dibêjin 
qirkirin, ne tenê kuştin e. Lê belê 
dema ku bûdceya wezareta Çandê, ji 
mûzîka Kurdan re tê qedexekirin, wê 
demê êdî ew nûzîk ber bi jinavçûnê 
ve diçe.

Ew herwisa dibêjin heke çanda Kurdî 
jî li Kirmaşanê li gor reşnivîsa 17 xalî 
ya biryarnameya Neteweyên Yekbûyî 
li Kurdistana Rojhilat di nava 6 salan 
de bêyî cudahî ji jin û zilaman re bê 
vegotin, êdî bandora modêrnîteyê jî li 
ser çanda kevnar namîne û ya Îslamê 
jî.Lê piştî çend heyvan ne wezareta 
Çanda Îslamî bersiva wan daye û ne 
jî parlamenterên Kurd. Bi vî rengî jî 
xuya dibe ku ew nûneratiya Kurdan 
nakin û ji bo wan tenê posta wan li 
meclîsa rêjîma dagirkar girîng e.

Riftara Îranê bi çandên cuda re ne li 
gorî biryarên Neteweyên Yekbûyî ye 
ku li gor wan, her kes bêyî ku rastî 
cudahiya ji ber nîjad, reng, zayend, 
ziman, ol, baweriya siyasî an jî yeke 

din jêbûna netewî an jî civakî, saman, 
zayîn an jî rewşeke din bibe, xwedî 
sûdwerirtina ji hemû maf û azadiyan 
e û divê dewlet li pişta wan bin.

Li Îranê ne siyaseta Kurdî li gor van 
biryarên NY cih girtiye û ne jî çanda 
Kurdî ji aliyê dewletê ve tê dîtin. Lew-
ma jî hemû çalakî li Kurdistanê bi ber-
çavka ewlehî têne dîtin.

Rêjîma dagirkar a Îranê, qet 
naxwaze mûzîk û bi taybetî jî 
ya kevnar bê pêşxistin. Ji ber 
ku Elî Xamineyî di fetwayekê 
de dibêje guhdariya mûzîkan, 
derfeta gunehan çê dike. Li 
gor vê fetwayê jî, êdî wezareta 
Çanda Îslamî, ti pereyekî ji bo 
pêşxitina warê mûzîkê terxan 
nake û bicîkirina wê niha li 
Kirmaşanê ji parêzgehên din 
zûtir destpê kiriye.

Heke li welatên pêşketî, girîngiyeke 
taybet a çand, huner û mûzîkê heye, 
lê li Îranê, divê hemû tişt, Îslamî û 
li gor biryara dagirkariya Îrsnê bin. 
Lewma jî qet xweşiya dilê xelkê Kurd-
istanê, ji bo desthilatdariya Tehranê 
girîng nîn e.

Ev jî di demekê de ye ku salane 
bi milyardan pere li stranên ji bo 
piştevaniya rêjîmê têne mezaxtin. Lê 
belê ew stranên ku xwediyên nas-
name û dîrokê ne, rastî pêla bêrehm-
iya dagirkar tên. Xelk jî bi vê mijarê 
hesiya ye û li gelek navçeyan, bi ava-
kirina navendên serbixwe yên çand û 
mûzîkê, hewla parastina nasnameyê 
didin.

Pirsyara 1. Rola mamostayan bi 
giştî di civakê de çiye?
Bersiv - Mamosta di civakê de bilî 

erkê xwe ku di gotina waneyên dersî 

de jêre hatiye diyarîkirin, ku renge 

zanistek taybet be, piştî vê erkek din 

li ser milê mamosteyane ku ev jî eva 

ye dive pêgeha xwe bo xwandevan-

an weke sembol û mînak nîşan bide, 

yanî bi giştî erkê mamosteyan hînki-

rina zanista bîrkarî, wêje û fîzîk û 

hwd… nîne, belkû hişiyarkirina raman 

û wijidana tak bi takê wan kesane ku 

digel dene, bi wê wateyê ku mamosta 

dive xwandevanên xwe hîn bike ku 

pirsên mafxwazî di nava jiyana xwe 

de çawa bînine gorê, û eger civak ji 

rêya xwandingehan ve ji mafên xwe 

neyên agehdarkirin, kê dikare wan 

zaniyariyan bo nifşên din veguhaze, 

lewma eva erkê sereke yê mamostay-

ane bilî erkê wane gotinê. 

Pirsyara 2. Erkê mamosteyan li 
civaka bin destê rejîma Îranê bi 
taybetî civaka Rojhilatê Kurdis-
tanê gerek çawa be?
Bersiv - Bilî ev beşa giştî ku me di 

pirisa yekem de bas kir, di civaka 

bindestê rejîma Îranê de erkê ma-

mostayan gelek girîng e, girîngî di çi 

deye? Di civakekê de ku mamosteyek 

Kurd waneyan dibêje ji aliyê deselata 

hakim înkara maf û ziman û çand û 

tenanet ji hebûna wan jî tê kirin, lew-

ma mamosteyên di vê civakê divê her 

hewilekê bidin bo xwandevana ku 

dibine civaka paşeroja wî welatî, û bo 

wan rohin bikin û bas ji mafên wan 

bikin û wan fêr bikin ku bi çi awayekî li 

Di vê hevpeyvînê de me bas ji rola mamosteyan di civakê de û bi taybetî civaka Îran 
û Rojhilatê Kurdistanê û reftarên rejîma Îranê bi du mamosteyên Kurd yên  bajarê 

Ciwanroyê kiriye.

Hesen Salihzade Endamê Yekîtiya 
Pîşeyî ya Mamosteyên Kurdistana 

Îranê

Hevpeyvînkar: Sîmîn Rûhanîzadeh

hember zilm û zorê de bisekinin, û bi 

awayekî nerasterast rûbirûyî sîstema 

deselatdariyê bibin, û sîstema dese-

latdarî li Îranê û bi taybetî li Rojhilatê 

Kurdistanê, xwe çavkanî û afirînerê ev 

diyardeya neserdemî ye, lewma ger 

mamosta jî li hember wan diyardeyan 

derkevin, ev rûbirû bûn diqewime û 

nabe ku mamosta di wî warî de xem-

sar û bê alî bin. 

Pirsyara 3. Hewildan bo bihêzki-
rina hizira netewî di nava nifşa 
niha û îroyî de çend girîng e û 
xwandingeh û mamosta heta çi 
astekî bandor hene û gerek çawa 
di vê rastayê de pêngavan hilgi-
rin?
Bersiv - Di îro de, her weke ku em 

dibînin hizira netewî di nava xwan-

devanên neteweya Kurd de gelek 

bihêze û ya ku me dît di nava meş 

û tevgerên weke şoreşa Jînayê de, 

xwandevan , tenanet xwandevanên 

asta seretayî yan heman destpêkî 

beşek berçav ji wan gehiştine vê 

eqiliyetê ku bi bê hebûn û bidestx-

istina şinasa neteweyî jiyana wan di 

paşerojê de ti wateyek nîne, lewma 

em dibînin ku ger mamosta pêş ji 

vê hizira neteweyî ya xwandevanan 

nekevin.

nabe ku paş jî bikevin, em dibînin ev 

mamostayên ku weke berê, mebest ji 

berê ev demaye ku hêj hesta netew-

eyî gelek bihêz nebû,Wnekarîne xwe 

biroj bikin û hesta neteweyî di nava 

xwe de bihêz bikin ji aliyê beşek zêde 

ji xwandevnên niha û îroyî nayên qe-

bûl kirin, yanî her mamosteyek ger 

pêngaw bi pêngaw digel geşeya hizirî 

ya nifşa niha neçe pêş, ji aliyê xwan-

devanan ve nayên wergirtin, û ger ji 

aliyê xwandevanan ve jî neyên wer-

girtin û qebûlkirin eva nikarin rola 

mamostayetiyê bigêrin, her weke ku 

me li destpêkê de bas ji rola mamo-

stayan kir, rola mamostayan tenê di 

gotina çend waneyên dersî de nayên 

komkirin û dive xwe digel civak û 

xwandevanan hevaheng bike.

Pirsyara 4. Ji kar dûrxistina du 
mamostayên Kurd yên xelka ba-
jarê Ciwanroyê bi sedema sitran-
dina sirûdên Kurdî bi xwendiva-
nan li xwandingehê çi peyamek li 
pişit e? 
Bersiv - Ew sirûda ku ji aliyê xwan-
devanên yek ji xwandingehên bajarê 
Ciwanroyê ve hatin xwandin tiştek 
gelek asayî ye di nava her civakekê 
de, sirûda rêya xebatê ku hat xwan-
din sirûdeke ku bas dadperwerî û 
wekhevî û evîn û hez bi nîştiman 
dike,lewma ger em bas ji vê yekê 
bikin ne li welatên dêmokrat û azad 
de, belku li welatên ku şerîetên es-
manî weke Îslamê hakime li wan we-
latan de jî evîn û hezêkirina nîştiman 
tiştek asayî ye û tawan nîne.
belku eva tişteke ku di nava xisilet û 
hindirî mirovan de ye ku her kesek di-
kare hej ax û nîştimana xwe bike, ev 
mamosteyên me li destpêkê de Kur-
din û hezkirina wan bi xwandingeh 
û bajarê wan û piştire bo nîştimana 
wan ku Kurdistan e, tiştek gelek asayî 
ye, wan hestên xwe dane xuyaki-
rin û ew hest dane nîşandan, dikare 
bibe nimûneyek bo xwandevanan û 
rêçkeyek bihêz bigire pêşiya xwe heta 
ku di paşerojê de civak ji îro micidtir 
daxwaza mafên xwe bikin û eva ye 
tirisa deselatê ji agehdarbûna civaka 
îro ji mafên xwe ku ji aliyê xwedî de-
selatê ve ew maf hatine zewitkirin. 

Pirsyara 5. Birêz Mamosta He-
sen weke dawî gotina te liderheq 
piris û mijarên me bas kirinî çi 
ye?
Bersiv - Di nava sîstima deselatdari-
ya rejîma Îranê pirisa dadperwerî û 
wekhevî bi rastî nemaye, weke mînak 
eva ku xwandevanên me ji xwandina 
bi zimanê dayîkê bê parin, yan eva ku 
nikarin waneyên weke dîrok û çand û 
wêjeya xwe bixwînin, yan eva ku rê 
nayê dan waneyên civakî pêka tay-
betmendiyên civaka xwe ku Kurdin 
bixwînin, neçarin ku bertekan ji xwe 
nîşan bidin, herwisa mamosta jî bi wî 
awayî neçarin ku bertekan nîşan bi-
din. 
herwisa ya ku me di wan çend rojan 
de dîtin ev bertekên cuda yên ma-
mosta û xwandevan, yan em bêjin 
piştvaniya ji wan her du mamostayên 
Ciwanroyê derxerê vê yekê ye ku di 
nava sîstema perwerdehiya rejîma 
Îranê de tiştek bi nave dadperwer-
iya hînkariyê nîne û heta desthilat 
vê pirisa dadperweriyê ku beşa herî 
girîng xwandin bi zimanê dayîkê ye û 
rêzgirtin ji çanda neteweyane, weke 
netewa Kurd cîbicî neke, ev piris-
girêke nayê çareserkirin.

N. Luqman Polat

Çand

LI SER RÊÇA EHMEDÊ XANÎ

Xanî ye. Eşîreta Xanî, kesayetiya wî ya 
edebî, berhemên wî, hest û ramanên 
wî, welatparêzî û neteweparêziya wî 
têne rave kirin. Di Xanînameyê de 
gelek nivîsên almanî, îngilîzî û tirkî jî 
hene, û herweha hinek gotarên bi zi-
manê fransî, swêdî jî hene, ez ê beh-
sa wan nekim.

Gotareke bi sernavê ”Manîfestoya 
perwerdeyê ya Fîlozof Xanî” heye, 
nivîsek gelek balkêş e, girîng e. Di 
Xanîname de derbarê berhemên 
Ehmedê Xanî de nirxandin û analîzên 
gelek hêja hene. Hevpeyvîna ku bi 
romannivîser û rewşenbîrê kurd Jan 
Dost re hatiye kirin hêjayê xwendinê 
ye. Wî bang, şîret û mesajên Xanî ê 
ji bo kurdan baş aniye zimên. Ji xwe 
tê zanîn, romaneke Jan Dost ya li ser 
Ehmedê Xanî heye. Navê romanê 
”Mîrname” ye.

Gotara ku sernavê wê ”Xebatên 
li ser Ehmedê Xanî û Berhemên 
wî”ye, lêkolîneke berferehe der-
barê xebatên li ser Xanî de hatine 
kirin de ye. Vê gotara lêkolînî nivîs-
kar Murad Ciwan nivîsiye. Nivîskar 
û rewşenbîrê kurd Mucahît Bilîcî jî li 
ser helbestvanî, dîplomatî, ramanbirî 
û hişyariya  Ehmedê Xanî nivîsiye.
Girîngiya Ehmedê Xanî û Mem û Zîn 
di pêvajoya hişyarkirina netewa kurd 
de, Exhmedê Xanî û bandora wî li ser 
ramanên serdema ku tê de jiyaye, 
neteweperestiya kurd, bandora Mem 
û Zîn li ser neteweperestiya kurd û 
hwd, mijarên gelek girîng in ku di nav 
rûpelên Xanînameyê de cih girtine.

Di çavkaniyên sedsala 19an de Ehm-
edê Xanî, di arşîva Petersburgê de 
berhemên Ehmedê Xanî, di ber-
hemên Xanî de pişavtina dîyalektîkî, 
taybetmendiyên dîrokî yên Mem 
û Zînê, pedagojiya perwerdeyê, 
Ehmedê Xanî û Astronomî û gelek 
sernivîsên din ku her yek derbarê 
cure cure mijaran de hatine nivîsîn, 
naveroka Xanînameyê dewlemend 
kirine.
Birêz Nîhat Gultekîn ku li ser kurdên 

Kafkasyayê pisporekî zanîst e, wî jî 
li ser ”Ji dema berê ta niha xebatên 
çapkirin û wergerên Mem û Zînê” 
lêkolîneke hêja kiriye û li ser mijara 
werger û çapkirina Mem û Zînê agah-
dariyên giranbiha dide xwendevanan.
Nivîsek jî ya nivîskar, rewşenbîr û 
lêkolînvanê hêja ku cara yekem des-
tana Mem û Zînê li Stenbolê weşand 
Mehmed Emîn Bozarslan e. Navê 
sernivîsa wî ”Destana netewa kurd : 
Mem û Zîn” e. Nivîsek gelek girîng e. 
Divê xwendevan wê nivîsê bixwînin. 
Di Mem û Zînê de motîfên Kurdis-
tanê, motîfên çandî û erdnîgarî, di 
Mem û Zînê de dîrok, etnografya 
û muzîk, bi kurtahî berhema nemir 
Ahmedê Xanî, Mem û Zîn wek dery-
ayê ye. Têde hertiştên girîng hene.

Di pirtûka/kovara Xanînameyê de 
nivîsên Michiel Leezenberg, Joanna 
Bochhenska, Dr. Kemal Mîrawdelî û 
Martîn Van Bruînessen yên bi îngîlîzî 
hene. Xwezî ev nivîsên îngilîzî bi serê 
xwe wek pirtûkek, kovarek bihatana 
weşandin dê hîn hêsantir bigîştana 
xwendevanên ku dikarin bi îngilîzî 
bixwînin. Tenê bi îngîîlîzî bana dê li 
Amerîka û Îngilîstanê jî bihata be-
lavkirin.
Di dawiya Xanînameyê de Bîblîyo-
grafyaya Ehmedê Xanî, rehber û 
çavkanî, çavkaniyên rêzan û lîsteya 
navên kesayetiyên ku di afirandina 
berhemên Ehmedê Xanî de ked dane, 
heye.Belê Xanîname li ser rêça Ehm-
edê Xanî ye. Ez gotara xwe ya dan-
asîna Xanînameyê bi bi van gotin û 
daxwazên Prof. Dr. Mahîr Taha dawî 
tînim.
”Divê kurd di warên wekî perwer-
dehiya zimanê dayikê, hişmendiya 
dîrokî û berxwedana çandî de, ku 
bingeha şiyarbûna civakî pêk tînin, 
seferberiya kolektîf bidin destpêkirin.
Berî her tiştî, divê Kurd bi zimanê xwe 
biaxifin, binivîsin û bifikirin.
Divê ew bêyî derengmayînê saziyên 
beşdar û serbixwe yên li ser bingeha 
hevkariyê û hevgirtinê ava bikin.”

Di vê meha Cotmehê de salvegera 
330 saliya nivîsîna Mem û Zînê li 
bajarê Wanê hate pîroz kirin. Pîro-
zkirin bi şêweyek serketî pêk hat. 
Gelek nivîskar, rewşenbîr, siyasetme-
dar û kesayetiyên curbecur ên kurd 
beşdarê Sempozisyuma Ehmedê Xanî 
bûn. Masmediya kurdan ne bi tevahî 
lêbelê hinekên wan cih dane civînê û 
wek nûçe belav kirin, weşandin. Divê 
mirov ji rojnameya Dengê Wanê û 
Rudawê re spas bike ku berferehî cih 
dane civînê.

Înstîtuya Ehmedê Xanî ku navenda 
wê li bajarê Wanê ye û herweha li 
Stockholmê jî şaxek wê heye ev sem-
pizîsyon amade kiribû. Di pêkanîna 
pîrozkirina 300 saliya Mem û Zînê 
de ked û xebata birêz Prof. Dr. Aram 
Mahîr Taha hêjayê pesnê ye.
Ez ji komîteya amadekirina Sem-
pizîsyumê re û ji tevahiya birêve-
birên Înstîtuya Ehmedê Xanî re spas 
dikim ku wan ez jî vexwendin sem-
pizîsyumê. Lêbelê ji ber hinek sede-
man ez nikaribûm herime bajarê 
Wanê û lewre jî beşdar nebûm. Lê 
min ji bo sempizîsyumê peyameke 
serketinê şiyand. Spas ji birêvebirên 
sempîzisyumê re ku wan di civînê de 
peyama min xwend in.

Peyama ku min ji Sempizisyuma 
Pîrozkirina Men û Zînê re şiyandibû:
Ji Sempizîsyum salvegera 330 saliya 
Mem û Zînê re…
Ez bi dil û can ji Sempizîsyum re ser-
ketin dixwazim. Nemir Ehmedê Xanî 
bi afirandina destana netewa kurd 
Mem û Zînê bingeha neteweperw-
erîya kurd pêk anî. Herweha ew bi 
nivîsîna destana Mem û Zînê bû hîm-
darê wêjeya kurdî.

Mem û Zîn bi naveroka xwe ya dew-
lemend deryaye, weke ansîklopedi-
yêkê bê payan e. Ramanên neteweyî, 
hunera edebî, daxwazên welatperw-
erî ku têde aniye zimên di dema îroyîn 
de jî rastiya xwe didomîne. Di dema 
ku nivîsîna bi arebî û farisî di rewacê 

de bû, wî bal kişand ser nivîsîna kurdî 
û kurdî nivîsînê parast û nivîsî.
Ez bawerim ku dê di dema me de û 
herweha di pêşerojê de xeyal û dax-
waza Ehmedê Xanî pêk were.

Ji bo pêkanîna xizr û ramanên 
Ahmedê Xanî, her kar û xebatên ku 
werine kirin girîng in, pîroz in.
Divê kurd li ser şopa dîtin û daxwa-
zên Ehmedê Xanî bimeşin, daxwazên 
wî bi cih bînin. Ehmedê Xanî 330 sal 
berê gotiye divê kurd bibîne yek, divê 
kurd bi kurdî binivîsin û tevahiya dîtin 
û ramanên ku aniye zimên pêwîste ku 
werine pêkanîn. Ev daxwaz îro jî dax-
wazên bingehîn in.

Ji bo hemû hewldanên bicîhanîna 
rêbaza Ehmedê Xanî û ji bo serkeftina 
konferansa we ez carek din bi dil û 
can we pîroz dikim.

XANINAME
LI SER RÊÇA EHMEDÊ XANÎ
Min di twîter/X`ê de û di parvekirina 
facebookê de gotibû :
“Xanîname pirtûkek derbarê 
westayê edebîyata kurdî, pêşewayê 
welatparêz û neteweperwerê kurd 
Ehmedê Xanî de ye.
Pirtûkek 791 rûpel bi naveroka xwe 
gelek dewlemend e. Di pirtûkê de 
li ser fîlozofê kurd ê nemir Ehmedê 
Xanî gelek nivîsên hêja hene.
Ez ê derbarê vê pirtûka hêja de ku 
birêz Prof. Dr. Aram Mahîr Taha 
Amade kiriye, gotareke binivîsim û 
bi xwendevanên/xwînerên kurd re 
parve bikim. “
Belê, Xanîname 791 rûpel e. Heger 
mirov wê wek kovarek bihesibîne, di 
nav kovarên kurdî de kovara herî qa-
lind a pirrûpel e. Naveroka wê gelek 
dewlemend e. Ez ê behsa ne hemû 
nivîsên ku tê de ne bikim. Ez ê behsa 
hinek sernivîsan bikim.
Xanîname ji alî Prof. Dr. Aram Mahîr 
Taha ve hatiye amadekirin. Edîtoriya 
wê 4 kesan kiriye. Di redaksiyona 
wê de 32 kes hene. Xanîname bi sê 
zimanan bi kurdî, tirkî, ingilîzî ye. 
Xwezî weke sê pirtûk, sê kovar bihata 
weşandin. Pirtûkek/kovarek ewqas 
qalin çavê xwendevanan dide tirsan-
din. Weke sê pirtûk, sê kovar bana 
dê hîn pirtir bihata xwendin û belav 
kirin.
Nivîsa pêşîn a Xanînameyê ji kovara 
JÎN hejmara 1 hatiye wergirtin. Ser-
navê nivîsê ”Mîrasa Xanî” ye. Di 
pêşkêşiyê de derbarê naveroka Xanî-
nameyê de agahdarî heye. Beşa 1 a 
Xanînameyê li ser jiyana Ehmedê 

“Kesek ku mafê wî/wê tunebe ku bi 
awayê ku bawer dike bijî, ji bilî ku ji 
zagonê derkeve, ti bijarteyek wî/wê 
tune ye.” *Nelson Mandela*

Ma ne ji ber wê bû ku mirov neçar 
bûn bibêjin ku ew Kurd in û mafê xwe 
yê çarenûsî bixwazin? Kurd û heta Şîe 
jî bêyî darizandinê di girtîgehên Beisê 
de hatin îdamkirin, ji bilî azadiya ra-
manê! Ji ber ku divê kes rexne li re-
jîma Beisê negirta!

Heta ku desthilatdariya siyasî ji qada 
rojnamegeriyê neyê dûrxistin, qet 
nayên lêkolînkirin li ser xemsarî û bin-
pêkirinên rayedarên dewletê û mirov 
dikare were agahdarkirin. 

Ji ber ku rojnamegeriya rastîn rexneki-
rin û veguandina giliyên mirovan e.

Azadiya ramanê sînoran nas nake, ji 
bilî rûreşkirin û derewan.
Ew kesên ku tenê li ser rayedaran 
nûçeyan dibêjin û pesnê desthilat-
daran didin ne rojnamevan in, ew 
tişteke din in, ji berku nabe berpirs 
hebe heta qata herî bilind binpêkari-
yan bike û tu kes mafê axavtinê nebe..

Dema azadiya raman û çapemeniya 
azad tune bû, ji bilî dramayên dubla-
jkirî, kesî ne hewce ku rojnameyekê 
bixwîne, ne hewce ku guh bide 
nûçeyên radyo û televîzyonê. 

Rejîmek ku destûrê nade azadiya ra-
manê û rojnamegeriya azad weke 
faşîzm pênase dike.

Yan na, mafê ti desthilatdariyê nîne 
kesekê ku çeka wî gotin be û sûçê wî 

Azadî sînoran nas nake	

azadiya nivîsandin û îfadeyê be, bixe 
girtîgehê.

Danezana Gerdûnî ya Mafên Mirovan 
a Neteweyên Yekbûyî azadiya gotinê, 
gihîştina agahdariyê û azadiya gotinê 
garantî dike. 

Ji ber ku rojnamegerî divê hêzek pro-
fesyonel a bi bandor û balkêş be, bi 
kêmanî ji bo ku gavek nêzîkî pergalek 
demokratîk bibe.
Ji ber ku pîvana demokrasiyê qada 
azadiya gotinê ye.

Karê rojnamevan ew e ku 
mijarên ku hin kes naxwa-
zin bibihîzin eşkere bike, 
û mijarên nehatine gotin 
bike rojnamevanî û raya 
giştî bilind bike. 

Tiştê ku azadiya roj-
namevanan garantî dike 
bêalîbûna dadweriyê ye, ku 
divê berî her tiştî baweriya 
xwe bi serxwebûna xwe 
bîne.

Ev bêaqil e ku rejîmek ku dengên azad 
digire, behsa tawanên rejîma berê ya 
xwe li dijî rojnamevanan û tepeserki-
rina dengên azad bike.

Li herêmek ku girtîgeh û rojname-

van lê hene, vegotina civakek azad a 

mînakî ji cîhana derve re nîşan did e.

Li herêmekê de ku sîstema roj-

namevaniyê ne azad bû û dadweriya 

serbixwe tune bû, behsa serxwebûn 

û her cure azadiyê kirin bêaqiliye. 

Li herêmekê de ku kes nikare navê se-

rokê partiyekê bide û dest nede gen-

deliya wî di civakê de, axaftina li ser 

serxwebûnê vala ye.

Tirkiye ji sala 1987an vir ve ji bo 

endametiya YEyê têdikoşe. 

Di sala 2016an de, Yêkitiya Ewropa yê 

“Yeyê” Tirkiye bi binpêkirina mafên 

mirovan û paşguhkirina serweriya 

mafê li hundirê Tirkiye yê tawanbar 

kir û danûstandin hatin rawestandin. 

Civaka navneteweyî bawer nake ku li 

herêma me de ti hêzek li gorî pîvanên 

navneteweyî hêmanên dewletek 

modern hebin.

Ji bilî wan kesên ku bi xwe tişteke xir-

ab dikin û mafên mirovan binpê dikin, 

rojnamevanan ji tirsan ji kar derdixin, 

an jî wan dikişînin girtîgehan û di bin 

siya pergaleke dadweriyê ya têkçûyî 

de ceza dikin, ti hincet ji bo girtina ro-

jnamevanan tune ye.

Niha ji min bipirsin ku ez herêma ku 

tu jê têyî rave bikim. 

Ez ê bêjim: Ez ji herêmekê me ku 

mirov ji ber axaftina xwe li kolanan 

tên darizandin, girtin û kuştin, û ew 

ji bo me dewletek serbixwe dixwazin.

N. Vênûs Fayîq
W. Hesen Mukerem    

Binpêkariyên mafê mirovî li Kurdistanê
Rêjîma Îranê li heyva Çiriya Pêşîn de zêdetir ji 241 kes bidar vekirin

Li 3 salên dawiyê de zêdetir ji 170 rojnamevan li Îranê de hatine binçavkirin

Binçavkirinên xoseraneya welatiyên Kurd ji aliyê îtilaata rêjîmê ve berdewam e

Pêka rapora Hengawê, rêjîma Îranê li heyva Çiriya Pêşîn de zêdetir ji 241 kes li girtîgehên 

xwe de li seranserê Îranê, bidar vekirine ku bi berhevdanîn digel heyva Çiriya Pêşîn a sala 

2024 a Zayînî ku zêdetir ji 161 halet bûn, 80 halet anku %49.5 zêdetir bûye.

Pêka vê raporê zêdetir ji 8 girtiyên siyasî ku 6 ji wan Ereb in û 7 ji wan bi tohmeta sîxurîkirin 

bo Îsraîlê hatine bidarvekirin û herwisa 8 jin jî li vê heyvê de hatine bidarvekirin.

Ragihandinên fermî û herwisa rûpelên pêwendîdar bi dezgeha dad a rêjîmê bi tenî 10 halet 

anku %4 a wan belav kirine, û 13 binçavkirî jî bi awayê nihênî û bê agehdarkirina malbat an 

parêzer û herwisa bê hevdîtina dawî digel malbatê hatine bidarvekirin.

Di nava amara bidarvekiriyan li heyva Çiriya Pêşîn ky 241 kesin, 37 Kurd, 27 Lur, 17 Azerî û 

16 gîlek jî hatine bidarvekirin.

Pêka raporên belavbûyî, piştî serhildana Jînayê li Îranê de, zêdetir ji 170 rojnamevan ji aliyê 

hêzên îtilaatî û ewlehiyê yên rêjîmê ve hatine binçavkirin ku sizayê girtîgehê bi ser 21 kes ji 

wan rojnamevanan de hatiye sepandin.

Bi hilkefta roja cîhanî ya dawîanîn bi parastîbûn li sizakirina Rojnamevanan li 2ê Çiriya Paşîn, 

çendîn rapor li vê derheqê de belav bûne ku amarên li derheq binçavkirina rojnamevanan 

belav kirine.

Pêka wan raporan ji wan 170 rojnamevanên binçavkirî, 24 ji wan jin bûne û pêka wan 

raporan rêjîma Îranê li sala 2023 a Zayînî de serhev 60 sal girtîgeh bi ser 21 rojnamevanî 

de sepandiye.

Herwisa û pêka wan raporan, 41 rojnamevan bi awayekî nedadperwerane û bê mafê he-

bûna parêzer, hatine dadgehîkirin.

Pêka dawî raporên belavbûyî yên mafê mirovî, “Xizir(Şemal) Resûl Miruvet”, girtiyê berê yê 

siyasî, xelkê bajarê Mihabadê ku yek ji çalakvanên xwendekarî yê berê bûye bo cara 3ê, bi 

sedemek nexuya li êrîşkirina xosearneya hêzên îtilaata rêjîmê de bo ser mala wî, hate girtin.

Herwisa li bajarê Kamêranê de jî hêzên îtilaata rêjîmê êrîş kirine ser mala “Zîlan Kemanger” 

û bi awayê xoserane ev binçav kirin û hejmarek ji alavên vê yên kesîn jî digel xwe birine.

Li bajarê Mihabadê de jî “Keywan Seyîdehmedî”, li êrîşa xoseraneya hêzên îtilaata rêjîmê de 

bi sedemk nexuya hatiye binçavkirin.

Ji aliyê din ve li bajarê Mihabadê, “Seyran Şawile”, ku li hinek ragihandinan de bi “Sîrwan 

Şawile” hatiye tomarkirin, welatiya xelkê bajarê Mihabadê li êrîşkirina neyasayî ya hêzên 

îtilaat rêjîmê bo ser mala vê li wî bajarî de hate girytin.

Heta niha sedema binçavkirina xoserane û bê belgeya yasayî ya wan welatiyên Kurd û 

tohmetên sepandî û cihê ragirtina wan nehatiye zanîn.

